
Francis sive Tarcisio Galea bhala direttur
fisem is-soc¢jeta Tarcisio Galea
Construction Limited

V.

Anthony Mario Vella bhala direttur fisem
is-socjeta Chequers’ Inn Operators Limited

1. Dan huwa appell tas-socjeta konvenuta minn sentenza moghtija mill-
Prim’Awla tal-Qorti Civili fil-11 ta’ Jannar 2017 illi iddikjarat illi I-konvenuta
wagfet milli thallas id-djun taghha fid-29 ta’ Novembru 1993 u ghalhekk

hija fi stat ta’ falliment, u hatret kuratur tal-falliment.

2. ll-kawza nfethet mis-socjeta attrici li, wara li fissret illi ghandha tiehu tnejn

u erbghin elf lira ta’ Malta (Lm42,000) — illum sebgha u disghin elf, tmien

mija u tlieta u tletin ewro (€97,833.68) — minghand il-konvenuta, u
ghalxejn sejhitilha biex thallas, u illi I-konvenuta ghandha wkoll taghti il

terzi, talbet illi I-qorti:

»1 tiddikjara li s-socjeta konvenuta wagfet thallas id-debiti taghha;
»2. tistabilixxi I-gurnata ta¢-¢essazzjoni tal-pagamenti da parti taghha;

»3. tiddikjara li I-istess socjeta hi fi stat ta’ falliment, u dan bi proce-
dura sommarja skond it-termini tal-artikolu 482(1)* tal-Kap. 13 tal-
Ligijiet ta’ Malta;

»4. tinnomina kuratur (wiehed jew izjed) tas-socjeta konvenuta falluta
sabiex jezercita I-funzjonijiet moghtija lilu fl-imsemmi Kap. 13.«

3. ll-konvenuta ressqget eccezzjoni, fost ohrajn, li biha ¢ahdet li ghandha
taghti lill-attrici tnejn u erbghin elf lira ta’ Malta (Lm42,000). L-ewwel qgorti,
wara li lagghet din |-ec¢ezzjoni ghax dehrilha “illi l-attur nomine ma
ressagx prova sodisfaéjenti sabiex jispjega kif wasal ghall-ammont ta’
Lm42,000 u jekk dan I-ammont jew parti sostanzjali minnu thallasx fil-mori

tal-pro¢eduri”, laqghet it-talbiet tal-attrici ghal ragunijiet li fissrithom hekk:

»Skont artikolu 429(5) tal-Att dwar il-Kumpanniji, dawn il-pro¢eduri ta’
falliment, ghalkemm kontra kumpannija, ghandhom jibgqghu regolati
mill-Kodic¢i tal-Kummer¢ ladarba nbdew qabel |-1 ta’ Jannar 1996 u
cioe il-jum stabbilit’ ai termini ta’ dak I-Att.

»ll-gorti kkunsidrat illi mill-provi prodotti huwa ¢ar illi s-socjeta kon-
venuta wagqgfet milli thallas il-kredituri taghha. Is-socjeta attri¢i ressqet
bhala xhieda rapprezentanti mill-Korporazzjoni Telemalta, United
Acceptance Finance Limited u |-Korporazzjoni ghas-Servizzi tal-llma li
kkonfermaw i s-socjeta attrici wagfet milli thallas il-kontijiet taghha.
Minkejja li I-konvenut nomine ma ppermettiex illi jixhed ir-rapprezent-
ant tal-Bank of Valletta peress li ma accettax li dan ix-xhud jigi rilaxxat
mill-obbligu tas-sigriet professjonarju bankjarju, il-konvenut nomine
stess jikkonferma li huwa wagaf milli jhallas lill-kredituri tieghu, inkluz
il-bank imsemmi, tant illi huwa jghid illi fug talba tal-bank inbighu
proprjetajiet ohra tas-socjeta konvenuta bil-pro¢edura tas-sub hasta.
Langas ma huwa kkontestat mill-konvenut nomine li minkejja li gie
kkundannat minn din il-qorti diversament presjeduta jhallas I-ammont
ta’ Lm35,058, illum €81,663, lis-socjeta attri¢i bhala danni kkagunati

L 482. (1) Kull kreditur jista’ wkoll, sew jekk il-kreditu tieghu jkun kummercjali jew le, u
ghalkemm dan il-kreditu jkun ghad ma ghalagx, jagixxi bi procedura sommarja fil-Qorti
Civili, Prim’ Awla, kontra d-debitur jew ir-rapprezentant legittimu tieghu, u jitiob dikjar-
azzjoni li dan id-debitur hu fi stat ta’ falliment.

fil-lukanda u hlas ghall-uzu taghha skont il-ftehim, dan [-ammont baqga’
ma thallasx mis-socjeta konvenuta.

»Huwa stabbilit illi I-punt meta kummer¢jant jiegaf mill-hlas tad-djun u
ghalhekk ikun fi stat ta’ falliment huwa punt ta’ fatt, ... ... ...

»Skont il-gurisprudenza tal-grati taghna, biex tinghata dikjarazzjoni ta’
falliment huwa bizzejjed illi kummeréjant ikun wagaf mill-hlas tad-djun
tieghu; m’huwiex mehtieg illi jintwera wkoll illi ma ghandux mnejn
ihallas ... ... ...

»Fin-nota ta’ sottomissjonijiet taghha, is-socjeta attri¢i tghid illi d-data
ta’ ¢essazzjoni ta’ pagamenti ghandha tkun id-29 ta’ Novembru 1993,
u cioé d-data meta s-socjeta konvenuta giet notifikata bl-ittra ufficjali
interpellatorja tas-socjeta attri¢i sabiex thallas [-ammont dovut ... ... ...

»Minkejja li kif diga nghad din il-qorti ma jirrizultalhiex jekk ghadux
dovut l-ammont ta’ Lm42,000 mis-socjeta konvenuta, il-gorti hija
sodisfatta mill-provi prodotti li, sa dakinhar li diet notifikata lilha I-ittra
uffi¢jali msemmija, is-socjeta konvenuta kienet wagfet milli thallas lill-
kredituri taghha, senjatament dawk illi xehdu fil-mori ta’ dawn il-... ...

. Dan qgieghed jinghad minkejja li fil-mori tal-proceduri |-konvenut
nomine ghamel pagamenti akkont lill-Korporazzjoni Enemalta kif
jirrizulta mix-xiehda ta’ Anthony Bonello fil-kawza 23/1994. Dan
ghaliex kif inghad fis-sentenza ta’ din il-gorti diversament presjeduta fl-
ismijiet Victoria Cremona et v. Carmelo Chetcuti pro et noe, deciza fit-
13 ta’ Jannar 2004:

»“Il-fatt li saru xi hlasijiet ma jfissirx illi ipso facto I-kummeréant ma
ghandux jitgies li waqgaf mill-hlas tad-djun. Il-kummerc¢jant ma
jistax jahrab mid-dikjarazzjoni ta’ falliment, u mill-konsegwenzi li
din iggib maghha ghall-harsien tal-interessi tal-kredituri li jibgghu
ma jithallsux, billi jaghzel li jhallas xi whud mid-djun tieghu, u
jaghzel hu liema jhallas”.

»ll-fatt illi s-socjeta konvenuta ghandha djun sostanzjali li m’humiex
geghdin jithallsu, kif jikkonferma I-konvenut nomine stess, huwa prova
bizzejjed sabiex titqies fi stat ta’ falliment. Ghaldagstant, fi¢-¢irkostanzi
I-qorti sejra tistabbilixxi d-data tad-29 ta’ Novembru 1993 bhala d-data
meta s-socjeta konvenuta waqgfet milli thallas il-kredituri taghha.

»Ghar-ragunijet kollha premessi, il-gorti gieghda taqta’ u tiddeciedi I-
kawza billi filwagt illi tilga’ t-tieni ec¢¢ezzjoni tas-socjetd konvenuta,
tichad il-bgija tal-e¢¢ezzjonijiet taghha u tiddikjara li s-socjeta konven-
uta wagfet milli thallas id-debiti taghha fid-29 ta’ Novembru 1993,
tiddikjara li s-socjeta konvenuta hija fi stat ta’ falliment u ghaldagstant
tahtar lill-Avukat Dottor Stefano Filletti bhala kuratur tal-falliment bis-
setghat u d-dmirijiet skont it-Tagsima Il tal-Kodi¢i tal-Kummer¢ u tid-
differixxi I-kawza ... ... ... ghall-ezami tal-inventarju li I-kuratur ghandu
jhejji skont I-artikolu 502 et seq. tal-Kodi¢i tal-Kummer¢, ghall-ezami
tal-lista tal-kredituri skont I-artikolu 510(1) tal-Kodi¢i tal-Kummer¢ u
sabiex tissejjah laqgha tal-kredituri skont I-artikolu 510(2) u (3) tal-
Kodic¢i tal-Kummerc.«

4. ll-konvenuta appellat b’rikors tal-31 ta’ Jannar 2017 li ghalih l-attrici ma

wegbitx bil-miktub. L-aggravju tal-appell gie mfisser hekk:

P . il-gorti gatt ma setghet tiddeciedi din il-kawza abbazi tal-
artiklu 482(1) tal-Kap. 13 tal-Ligijiet ta’ Malta imma setghet biss
tiddeciedi rikors bhal dan abbazi tal-artiklu 218 tal-Companies Act
1995 u dan minhabba I-fatt li giet emendata I-ligi u kkwotat ligi li giet
mibdula.

»Di piu ghandu jirrizulta ill Francis sive Tarcisio Galea kkometta spoll
fit-8 ta’ Dicembru 1993 u b’hekk I-esponenti gie negat id-dritt tieghu li
jkollu pussess tal-hotel u tilef l-introjtu tieghu minhabba dan il-fatt
illegali u vjolenti.

»Huwa facli li jinghad li I-esponenti wagaf milli jhallas id-dejn tieghu u
dan il-fatt biss iwassal ghall-stat ta’ falliment u dan minhabba I-fatt li
kien proprju Francis sive Tarcisio Galea li waqqaf l-operat tal-hotel,
kec¢a lill-esponeneti mill-hotel u dahal fiha. Di piu jirrizulta illi Francis
sive Tarcisio Galea waqgga’ |-hotel u bigh l-appartamenti lil terzi u,
minkejja li I-ewwel onorabbli qorti ordnat ir-redintegrazzjoni fil-pussess
tal-lukanda Chequers’ Inn, fil-Qorti tal-Appell din l-ordni ma sehhitx
ghax kien lahaq waqqa’ I-lukanda u bnieha flats u bighhom. Jigifieri I-
ingustizza baqghet ghaddejja.

»L-unika raguni li saret din il-kawza mhiex ghax l|-esponenti ma
hallasx id-dejn imma minhabba [-fatt li hemm kawza ohra fejn I-
esponenti ghamel kawza ghad-danni minhabba I-ispoll vjolenti li saret
kontra tieghu u li sofra d-danni. Jigifieri li kieku I-gorti ordnat somma ta’
danni dawn kienu jigu mizmuma mill-likwidatur minhabba [-fatt li llum
hemm likwidatur appuntat in segwitu tas-sentenza.

»Li huwa ¢ert huwa li I-kredituri ma intavolawx kawza ghax kollha
thallsu d-debiti dovuti lejhom u li ghalhekk ma kellhom ebda interess li
din il-kumpannija tmur ghall-istral¢. Kienet l-intenzjoni hazina ta’
Francis sive Tarcisio Galea li ha I-ligi b’'idejh u ra kif ser ihassar |-effett
tal-azzoni illegali tieghu. ... ... ... [Glie deéiz minn din il-qorti illi I-
esponenti ma ghandux dejn dovuta lill-kumpannija attri¢i u ghalhekk I-
onorabbli gorti ma setghetx tiddeciedi li din il-kumpannija hija fi stat ta’
falliment. Hija ingustizzja li |-espoennti jsofri spoll vjolenti bil-
konsegwenzi kollha li gabet maghha u wara jaghmel kawza ghall-
stral¢ ghax hemm ammont zghir hafna li ma thallasx u juza kredituri
ohrajn sabiex tintrebah din il-kawza.

»L-ewwel qorti ... ... ... gharfet li kien hemm spoll vjolenti li meta
ghalhekk wiehed iwagqaf hesrem in-negozju dan ifisser illi introjtu ma
jkunx hemm. Il-konsegwenza kienet li |-esponenti tilef il-garanzija li
kellu perd hallas id-dejn li kien hemm.

»Ma ngabu ebda provi konkreti dwar id-dejn, minn min kien dovut u lil
min, kif ukoll xehed Edmond Bartolo li kien I-accountant tas-socjeta
attrici fejn gal li d-dejn kien pacut.

»In konkluzjoni I-iskop ta’ din il-kawza kienet sabiex tissalvagwardja
ezitu negattiv fil-kawza 231/1994 halli jigi salvagwardjat |-azzjonijiet
illegali tas-socjeta attrici.«

Dwar l-argument illi I-kawza kellha titmexxa taht id-disposizzjoniiet tal-Att
dwar il-Kumpanniji [‘Kap. 386”] u mhux taht il-Kodici tal-Kummer¢, il-qorti

tosserva illi I-art. 429(5) tal-Kap. 386 ighid hekk:

»429. (5) Proceduri ta’ falliment mibdija kontra kumpannija gabel, fil-
jum stabbilit jew fi zmien sitt xhur mill-jum stabbilit ghandhom, wara I-
jum stabbilit, ikomplu jkunu gvernati mid-dispozizzjonijiet tat-Tagsima
1l tal-Kodici tal-Kummer¢ li ghandhom x’jagsmu ma’ falliment.«

[I-“jum stabbilit” huwa I-1 ta’ Jannar 1996 u |-kawza tallum infethet fis-7 ta’
Marzu 1994. Ghalhekk tmexxiet sew taht id-disposizzjonijiet tal-Kodici tal-

Kummeré¢.

Dwar l-argument tal-konvenuta illi ma ghandhiex taghti lill-attrici, ghandu

jinghad illi b’sentenza moghtija llum fil-kawza fl-ismijiet Anthony Mario

Vella noe v. Francis Galea et (rik. nru 339/1994), fejn I-attri¢i tallum hija

konvenuta u I|-konvenuta hija attrici, l-attri¢i tallum — Tarcisio Galea
Construction Limited — giet ikkundannata thallas lill-konvenuta tallum —
Chequers Inn Operators Limited — is-somma ta’ mitt elf ewro (€100,000)
flimkien mal-imghaxijiet fugha b’sehh minn dakinhar li nfethet dik il-kawza.
ll-causa ta’ dan id-dejn tal-attri¢i lejn il-konvenuta bejn wiehed u iehor
jikko-in¢idi fiz-zmien mad-data meta s-sentenza appellata tghid illi |-
konvenuta ghandha titgies li waqqgfet il-hlas tad-djun taghha, u ghalhekk
meta ssehh tpacija d-dejn tal-konvenuta jintemm ghax il-kreditu taghha
kontra l-attrici kanonizzat bis-sentenza fil-kawza 339/1994 huwa aktar

mis-somma ta’ tnejn u erbghin elf lira ta’ Malta (Lm42,000), jew sebgha u

10.

11.

disghin elf, tmien mija u tlieta u tletin ewro (€97,833.68), pretizi mill-attriCi

fil-kawza tallum, ghalkemm ukoll mhux accettati mill-ewwel gorti?.

Tassew illi fiz-zmien relevanti kien hemm kredituri ohrajn, izda dawn ma
humiex parti fdin il-kawza u langas intervienew. Biex setghet issir din il-
kawza l-attrici kellu jkollha interess fiz-zmien relevanti, u jkollha dan I-

interess jekk tassew kreditrici li, kif rajna, ma hijiex.

Dan kollu jfisser li I-ec¢ezzjoni tal-konvenuta li ma ghandhiex taghti lill-
attrici ghandha tintlaga’ mhux biss relattivament ghall-quantum, kif
lagghetha I-ewwel qorti, izda wkoll kwantu ghall-ezistenza tad-dejn, bil-
konsegwenza illi l-attrici ma kellhiex interess guridiku li tmexxi b’din il-
kawza u illi, ghalhekk, it-talbiet taghha ma setghux jintlaqgghu kif lagghet-

hom |-ewwel gorti.

ll-qorti ghalhekk tiddisponi mill-appell tal-konvenuta billi tilgghu: thassar is-

sentenza appellata u tehles lill-attri¢i mill-harsien tal-gudizzju.

L-ispejjez, kemm tal-ewwel grad u kemm ta’ dan l-appell, thallashom is-

socjeta attrici.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur

da

Fil-fatt il-kreditu ta’ Tarcisio Galea Construction Ltd kontra Chequers’ Inn Operators
Limited gie likwidat u kanonizzat b’sentenza tal-Prim’Awla tal-Qorti Civili fit-18 ta’ Ottubru
2005 in re Francis Galea noe v. Anthony Mario Vella noe (¢itaz. nru 1433/1994) fis-
somma ta’ hmistax-il elf u hamsin lira u tnejn u tmenin ¢entezmu (Ln15,050.82), jew
hamsa u tletin elf u tmienja u hamsin ewro u tmienja u disghin ¢entezmu (€35,058.98).

